
У артыкуле аналізуюцца семантыка-сінтаксічныя асаблівасці сегментаваных канструкцый у беларускіх 
мастацкіх творах. Падчас аналізу прыкладаў аўтарам выдзяляюцца структурныя мадэлі сегментаваных 
канструкцый, выяўлецца дынаміка іх ужывання і функцыянавання ў літаратурнай мове. Апісваецца 
сінтаксічная арганізацыя сегментаваных канструкцый, якая прадстаўлена ізаляванымі намінатывамі 
ў прэпазіцыі і постпазіцыі, сегментаванымі канструкцыямі з дапасаваным займеннікам і сегментаванымі 
інфінітывамі.
Ключавыя словы: сегментацыя, экспрэсія, актуалізаваны сінтаксіс, намінатывы, прэпазіцыя, постпазіцыя.

The article is dedicated the problem of segmented constructions in the syntax of Belarusian fiction. During the 
analysis of the examples the author distinguishes the structural models of segmentation, the dynamics of their 
usage and functioning in the literary language. 
The article is devoted to the syntactic organization of segmented constructions, which are represented by isolated 
nominative constructions in preposition and postposition, segmented constructions with correlated pronouns and 
segmented infinitives.
Keywords: segmentation, expression, actualized syntax, nominatives, preposition, postposition.

Сінтаксічная сістэма беларускай мовы па-
стаянна рухаецца і развіваецца. Гэта 

спрыяе пашырэнню структурна-сінтаксічных ма-
ды фікацый: сегментаваных, эліпсаваных, парцэ-
ляваных канструкцый, канструкцый з імпліцытнай 
семантыкай, з сінтаксічнай рэдукцыяй і кампрэ-
сіяй, вытворных канструкцый. Антрапацэнтрыч-
ны характар сучасных моўных працэсаў выклікаў 
іх пашыранае функцыянавання ў творах мастац-
кай літаратуры і публіцыстыцы. Таму тыпала гіч-
нае апісанне названых моўных з’яў у сінтаксічных 
сістэмах сучасных індаеўрапейскіх моў стала ад-
ным з прыярытэтных напрамкаў айчыннага і за-
межнага мовазнаўства.

Актуальнасць падобнага даследавання абу-
моў лена адсутнасцю ў лінгвістычнай літаратуры 
канцэптуальнага апісання сегментацыі ў сучас-
най беларускай мове. Важна акрэсліць квалі фі-
кацыйныя, класіфікацыйныя і сістэмаўтваральныя 
параметры для аналізу і ўпарадкавання сегмен-
таваных канструкцый. 

Адным са складаных і актуальных пытанняў 
сучаснага сінтаксісу з’яўляецца сегментацыя. На 
сённяшні дзень існуе шмат навуковых канцэпцый, 
у якіх сегментаваныя канструкцыі даследуюцца 
ў адпаведнасці з тэарэтычнай базай і ме та да ла-
гічнымі прынцыпамі канкрэтнай сінтаксічнай шко-
лы (структурнай, семантычнай, функцыяналь най 
і інш.). Стракатасць і супярэчлівасць мерка ванняў 
патрабуюць якасна новага падыходу да вырашэн-
ня праблемы структурна-сінтаксічных мады фі ка-
цый, сегментных канструкцый у пры ватнасці.

Найбольш прыдатнымі, на наш погляд, для 
аналізу і сістэматызацыі адзінак з сегментацыяй 
выступаюць метадалагічныя прынцыпы функ-
цыянальнага сінтаксісу. Наяўнасць сегментацыі 
ў мо ве абумоўлена ўздзеяннем вуснай мовы на 
пісь мо вую. Як адзначае Н. С. Валгіна, «сінтаксіс 
з сістэмай устойлівых сувязей і адносін змяняец-
ца, усё больш актывізуецца і захоплівае пазіцыі 
актуалізаваны сінтаксіс – з расчлянёным граматыч-
ным складам сказа, з парушэннем сінтаг ма тычных 
ланцужкоў, з тэндэнцыяй да аналітычнага тыпу 
выражэння граматычных значэнняў» [1, с. 184].

Па меркаванні К. У. Харытонавай: «Сінтак січ-
ная сістэма сучаснай мовы адаптуецца пад 
патрабаванні сучасных яе носьбітаў: дакладны, 
кароткі, зразумелы тэкст, не пазбаўлены пры гэ-
тым вобразнасці і экспрэсіўнасці» [2, с. 135]. Таму 
тэндэнцыя да эканамічнасці сродкаў і дыс тынкт-
насці або дакладнасці выражэння зместу праяў-
ляецца ў выглядзе шырокага ўжывання расчля-
нёных канструкцый.

У аснове працэсу сегментацыі ляжыць асі-
метрыя моўнага знака, якая абумоўлівае тэндэн-
цыю да пашырэння плану зместу пры эканоміі 
сегментных сродкаў за кошт імпліцытнай інфар-
мацыі. З’яўленне дадатковай сэнсавай нагрузкі, 
семантычнага адцення ў той або іншай сін-
таксічнай адзінцы прыводзіць да шматлікіх струк-
турных змен, у тым ліку і сегментацыі выказвання.

Аб’ектам даследавання ў дадзеным артыкуле 
выступае дынаміка сегментаваных канструкцый 
у сучаснай беларускай мове. Мэтай даследаван-

ня – выяўленне заканамернасцей функцыяна-
вання сегментаваных сінтаксічных канструкцый 
у сучаснай беларускай мове.

Вылучэнне часткі тэксту – сегментацыі – 
уяўляе сабой «спецыяльны экспрэсіўны падзел 
выказвання на тэму і астатні тэкст» [1, с. 184]. 
Для сінтаксічнай сегментацыі харатэрны пару-
шэн ні нарматыўнага парадку слоў, што пры-
водзіць да розных відаў рэалізацыі паслядоўнасці 
сінтаксічных сегментаў з улікам задач і ўмоў 
камунікацыі. Сінтаксічныя структуры становяцца 
ўсё больш расчлянёнымі, фрагментарнымі; фар-
мальныя сінтаксічныя сувязі паслабляюцца, 
а гэта ў сваю чаргу павышае ролю кантэксту. 
У выніку даследавання былі выдзелены наступ-
ныя тыпы сегментаваных структур:

1) прэпазіцыйныя і постпазіцыйныя ізаля ва-
ныя намінатывы: Паказуха! Колькі сродкаў – на 
вецер! (А. Дзялендзік); У мяне хворая жонка. Так-
сама сэрца. Стэнакардыя (І. Шамякін);

2) сегментаваныя канструкцыі з дапасаваным 
займеннікам, які знаходзіцца ў тым жа склоне, 
што і назоўнік, які яго замяняе: Юрыст. Ён пачаў 
чытаць прыгавор крыклівым голасам. Але дрэн-
на ён вывучыў расейскую мову, каверкаў словы, 
і толькі асобныя з іх я разбіраў (І. Шамякін);

3) канструкцыі з сегментаваным інфінітывам, 
цэлай прэдыкатыўнай структурай ці іншымі сло-
ваформамі, якія ў кантэксце набываюць функ-
цыю прадстаўлення: Не размаўляць – гэта не 
так складана, нават калі перакладаеш у думках, 
а думаць. (Л. Рублеўская).

Самай выразнай разнавіднасцю сегментацыі 
з’яўляецца канструкцыя, у якой назоўны тэмы ад-
дзяляецца (інтанацыйна і пунктуацыйна) ад ас-
ноў най часткі выказвання. Паколькі ізаляваныя 
намінатывы не валодаюць прыкметамі сказа (па-
збаў лены інтанацыйнай закончанасці, не выкон-
ваюць камунікатыўнай функцыі), яны існуюць 
толь кі ў складзе складаных сінтаксічных цэлых. 
Такім чынам, можна адрозніваць прэпазіцыйныя 
і постпазіцыйныя намінатывы, якія фармальна 
падобныя, але розныя ў функцыянальным плане.

Як адзначае Г. Н. Акімава, «адносіны “тэмы” 
і “рэмы” ў сегментаваных канструкцыях супра-
ваджаюцца абавязковым вылучэннем “тэмы” 
ў сінтаксічна незалежную пазіцыю. Такім чынам, 
сегментаваныя канструкцыі абавязкова двучлен-
ныя» [3, с. 106]. Асноўная функцыя прэпа зіцый-
ных намінатыўных канструкцый – назоўны тэмы, 
пры дапамозе якога ў чытача складваецца ўяў-
ленне аб прадмеце, сітуацыі або з’яве. Кампа-
нент тэмы выносіцца на прэпазіцыйны сегмент, 
выказванне становіцца семантычна поўным. На-
прыклад: Дзіўны дакумент. Лісток з вучнёўс-
кага сшытка ў касую лінейку; Зручнае месца. 
Хораша відна, дзе трэба паліць (І. Шамякін). Та-
кое называнне тэмы засяроджвае ўвагу на ёй, 
лагічна вылучае яе, што вельмі часта характэрна 
для гутарковай мовы. З’яўленне назоўнага 
ўяўлення прама звязана з актуальным падзелам 

маўлення, дзе адбываецца вынас тэмы паведам-
лення ў актуальную пазіцыю: Пастка! Гітле-
раўцы чакалі, калі брыгада трапіць у пастку 
(І. Мележ).

Семантычная сувязь назоўнага ўяўлення 
з выказваннем можа выконвацца праз паўтор 
назоўніка ў наступным сказе: Вясёлка! Малень-
кая вясёлка каля дуба. Відаць, Наташа пырскае 
пад берагам. Іх не відаць, а вясёлка ззяе. (І. Ша-
мякін); Сурын! Віктар Сурын, які і прапанаваў 
Ігару ехаць у гэтыя заробкі! Калі Рытка паспела 
з ім пазнаёміцца? (Л. Рублеўская).

Даволі распаўсюджанай пабудовай сказаў 
у сучаснай мастацкай літаратуры з’яўляецца кан-
струкцыя з ізаляваным намінатывам у назыўной 
функцыі, які падмацоўваецца займеннікамі ў на-
ступным сказе: Няшчаснае чалавецтва! Як яно 
збяднее, калі не пачытае твайго артыкула. Ці, 
можа, свет перавернецца дагары нагамі? 
(І. Шамякін). Як паказала даследаванне, прэпа зі-
цый ныя намінатывы – дастаткова частая сінтак-
січная з’ява ў беларускай мастацкай літаратуры.

Постпазіцыйныя намінатывы, як і прэпа зі-
цый ныя, выконваюць функцыю прадстаўлення 
тэмы. Свою функцыянальную якасць яны набы-
ваюць толькі з дапамогай папярэдняга кантэксту 
і не могуць існаваць як самастойныя сінтаксічныя 
адзінкі. Напрыклад: Гэта цябе Яраш падбівае на 
падполле? Раю не вельмі давяраць яму. Анар-
хіст. (І. Шамякін); А грошы ў яго павінны быць. 
Кулак добры (У. Бутрамееў). Як бачым з прык-
ла даў, намінатыўныя постпазітывы не могуць 
існаваць асобна, таму звязваюцца з кантэкстам 
пры дапамозе займеннікаў або назоўнікаў. 
Галоўная функцыя постпазіцыйных канструк-
цый – гэта называнне тэмы выказвання, а не 
сцвярджэнне аб існаванні прадмета або з’явы.

Намінатывы ў постпазіцыі валодаюць больш 
шырокімі семантычнымі асаблівасцямі ў параў-
нан ні з прэпазіцыйнымі намінатыўнымі канструк-
цыямі. У выніку даследавання намі былі вы-
лучаны наступныя функцыі назоўных тэмы 
ў пост па зіцыі: эмацыйная функцыя, азначальная 
функ  цыя, функцыя ацэнкі, выражэнне прычыны.

Постпазіцыйныя намінатывы могуць выкон-
ваць азначальную функцыю. Фармальна яны па-
добныя да намінатыўных сказаў, а функцыяналь-
на больш нагадваюць дапасаваныя азначэнні: 
Над Відзамі страляе ў неба готыка касцёла. 
Чырвоная цэгла, шэры бляшаны дах 
(Я. Брыль); Памыла шклянку, узяла вядро i каля 
студні, пакуль я даставаў ваду i піў, расказала, 
што скончыла дзесяць класаў, працуе ў недалё-
кай вёсцы піянерважатай. Косы – уразлёт. 
Шчырыя чорныя вочы (Я. Брыль). Як можна 
бачыць з прыкладаў, асноўнае прызначэнне 
постпазіцыйных намінатываў з азначальнай 
функ цыяй – даць знешнюю характарыстыку 
прад мету або асобе. Значэнне такіх структур мае 
адценне ідэнтыфікацыі: аўтар выказвання пера-
лічвае адметныя рысы прадмета або асобы 



Фiлалогiя 103

(знешнія прыкметы, фізічныя, псіхічныя, сацы-
яльныя характарыстыкі) і перадае іх у тэксце 
з дапамогай намінатыўных структур. Постпа зі-
цыйныя намінатывы з азначальнай функцыяй 
з’яўляюцца дастаткова лаканічнымі і адначасова 
семантычна насычанымі.

Для постпазіцыйных намінатываў характэрна 
функцыя ацэнкі. Такія канструкцыі змяшчаюць 
у сабе ацэнку з’явы, сітуацыі або асобы, якая 
згадваецца ў папярэднім кантэксце. Напрыклад: 
Негаваркі, дабрадушны шафёр даволі часта 
спыняўся, каб падняць на дарозе згубленую 
тымі чарапічыну. Цярпліва i спакойна. Гаспа-
дар!... (Я. Брыль); Ён табе не пара. Глядзець 
смешна: высокі, худзюшчы, а ты кругленькая, 
беленькая… Штэпсель і Тарапунька! (Л. Руб-
леўс кая).

Назоўныя тэмы ў постпазіцыі могуць указваць 
на прычыну: Тры гадзіны каля аперацыйнага 
стала. Дзве цяжкія аперацыі (І. Шамякін).

Да постпазіцыйных намінатываў з азначаль-
най функцыяй вельмі падобныя намінатывы 
з эмацыйнай функцыяй у постпазіцыі: Бязмеж-
ныя, як неба, прасторы жыта. Дзе так нядаўна 
яшчэ стракацелі палоскі. Абозы сена. Навінка 
тут – трактары, грузавікі... Ідылія вечна-
га i сучаснасці (Я. Брыль); Але, гэта былі 
шыбеніцы. З нямецкай акуратнасцю зробленыя 
недзе ў майстэрні, трывалыя, нават пафар-
баваныя ў нейкі брудна-шэры колер. Масавая 
вытворчасць! (І. Шамякін). Постпазіцыйныя 
намі на тывы ў прадстаўленым кантэксце цес-
на звязаны з папярэднім сінтаксічным блокам 
і дапа магаюць перадаць эмацыянальны настрой 
аўтара выказвання. Даволі часта постпазіцыйныя 
намінатыўныя канструкцыі могуць спалучаць 
у сабе адразу некалькі функцый: эмацыйную, ацэ-
начную і азначальную. Як правіла, у такіх выпад-
ках можна гаварыць аб пераважванні пэўнага ад-
цення выказвання, што сведчыць аб экспрэсіўнай 
прыродзе дадзеных сегментаваных структур. 
Як адзначае Г. Н. Акімава, «намінатыўныя 
канструкцыі ў мове пісьмовай з’яўляюцца кніж-
най мадыфікацыяй сінтаксічных канструкцый 
вуснага маўлення, розныя варыянты пунктуа-
цыйнага афармлення сведчаць аб інтанацыйнай 
загружанасці і магчымай экспрэсіўнай прыродзе 
назоўнага тэмы» [3, с. 110].

Двучленныя сегментаваныя сінтаксічныя 
струк туры характарызуюцца не толькі праявай 
назоўнага тэмы ў прэпазіцыі і постпазіцыі, але 
і ўжываннем дапасаваных займеннікаў, якія 
звязаны з сегментаваным назоўнікам: Дурніца 
Валя! Яна проста стала абыякавай да Кірылы 
(І. Шамякін); Гэта цяжкія сумненні, яны часта 
выклікалі дэпрэсію, абыякавасць, застой (І. Ша-
мя кін); Тэрарысты, фанатыкі… Яны не ля-
туць з аголенай шабляй наперадзе мужнага 
атрада. Іх стыль – кінуць бомбу, стрэліць 
у спіну (Л. Рублеўская). Такія сегментаваныя 
канст рукцыі лічацца стылістычна дэфектнымі 

ў мове пісьмовай, яны характэрны для вуснага 
маўлення, дзе значна паслабляецца афі цы яль-
насць, узрастае інтыматызацыя зносін. Аднак 
дасле даванне паказала, што дадзеныя сінтак січ-
ныя сегментаваныя канструкцыі актыўна прані ка-
юць у літаратурныя крыніцы.

Расчлянёнасць характарызуецца актыўным 
ужываннем сегментных структур, якія імітуюць 
вуснае маўленне, дэманструюць адсутнасць спе-
цыяльнай структурнай зададзенасці. Экспансія 
назоўнага склону, якая выражаецца прэпа зіцый-
нымі і постпазіцыйнымі намінатывамі, з’яўляецца 
відавочнай. Аднак актыўнасць назоўнага склону 
можа праяўляцца яшчэ і ўскосна. Структура су-
часнага сінтаксісу адпрацавала спецыяльныя 
пазіцыі, дзе назоўнага тэмы можа і не быць, а на 
яго месцы назіраецца інфінітыў, цэлае прэ ды-
катыўнае аб’яднанне або іншая словаформа, 
якія набываюць функцыю прадстаўлення. На-
прыклад: Даць нам лішні клопат, выбіць з нар-
мальнай каляіны, адцягнуць увагу, абві на ва-
ціць у прыватна-ўласніцкіх тэндэнцыях. Зусім 
нядрэнна прыдумана (І. Шамякін); Наглатацца 
снегу і ўстаць на ногі – і бывайце здаровы 
(І. Шамякін); Чакаць падарунак – вось гэта і ёсць 
шчасце (А. Макаёнак); Выхоўваць? А ты ўчора 
пра дзяцей падумаў, калі прынёс гэтую... гэтую 
поскудзь? (А. Макаёнак). На базе сегментацыі 
ў вусным маўленні назіраецца павышаная дзея-
слоў насць сегмента, яго імкненне да сэнсавай 
і граматычнай самастойнасці і вынасу ў перад-
пазіцыю найбольш інфарматыўна значнага эле-
мента выказвання. Як паказалі даследаванні, 
такія канструкцыі з’яўляюцца частай з’явай 
у пісьмовай мове.

Пры аналізе выбранага матэрыялу намі было 
адзначана павелічэнне частотнасці выкарыстан-
ня сегментаваных структур, у якіх тэма зна хо-
дзіцца ў постпазіцыі: T – R. Як паказала даследа-
ванне, асноўная функцыя прэпазіцыйных намі на-
тываў – назваць тэму выказвання, падрыхтаваць 
чытача да ўспрыняцця наступнага тэксту. Па раў-
наем: Яраш. Калі ён пашле гэта вышэй – чакай 
камісіі (І. Шамякін) – Калі Яраш пашле гэта вы-
шэй – чакай камісіі. На наш погляд, сегментацыя 
з прамым парадкам кампанентаў (T – R) выкон-
вае іншыя камунікатыўныя і экспрэсіўныя функцыі 
ў параўнанні з іншым выказваннем.

Безумоўна, сегментацыя, з’яўляючыся яшчэ 
і экспрэсіўным прыёмам сінтаксісу, не абмя жоў-
ваецца ў сваёй рэалізацыі прамым (паслядоўным 
тэма-рэматычным чляненнем) парадкам раз-
мяшчэння частак. Калі рэма знаходзіцца ў прэ па-
зіцыі (R – T), у падобных прыкладах сегментацыі 
назіраецца тэндэнцыя да эканамічнасці сродкаў. 
Параўнаем: А можна зусім кінуць курыць. Калі 
верыць літаратуры (жэст на стэлажы), нікацін 
вельмі шкодны. Нібыта рак ... (І. Шамякін) – 
А можа зусім кінуць курыць. Калі верыць літа ра-
туры (жэст на стэлажы), нікацін вельмі шкод-
ны, таму што ён нібыта выклікае рак …

Такім чынам, у выніку праведзенага даследа-
вання можна зрабіць вывад, што сінтаксічная сег-
ментацыя з’яўляецца вынікам актуалізацыі неаб-
ходнай інфармацыі. Важным фактарам таксама 
выступае прынцып эканоміі моўных сродкаў. 
Прэпазіцыйныя і постпазіцыйныя намінатывы на-
зі раюцца ў літаратурнай мове часцей, чым іншыя 
сегментаваныя структуры, што сведчыць аб 
экспансіі назоўнага склону не толькі ў вуснай, але 
і ў пісьмовай мове. Асноўная функцыя прэ па зі-
цыйных намінатываў – называнне тэмы, у той час 
як намінатыўныя канструкцыі ў постпазіцыі вало-

даюць больш шырокімі семантычнымі асаб лі-
васцямі: эмацыйная функцыя, азначальная 
функ цыя, функцыя ацэнкі, выражэнне прычыны. 

Актыўнасць назоўнага склону можа адбывац-
ца ўскосна і суправаджацца павышанай дзея-
слоўнасцю сегмента. Аднак канструкцыі з сег-
ментаваным інфінітывам не назіраюцца часта 
і сведчаць пра экспрэсіўную прыроду дадзенай 
з’явы. Сегментаваныя канструкцыі з дапасава-
ным займеннікам сустракаюцца пераважна ў ды-
ялогах, што сведчыць пра актыўнае пранікненне 
вуснай мовы ў пісьмовую.

